
Jeli zo běchu němscy fašisća nětko měli za to, zo su Serbjá z překhadźacym systemom
njepřestawaceho přesćěhanja, wohanjenja, přislodźenja, sponiženja a hroženja nětko hižo tak daloko
stuleni a poraženi, zo bjez přećiwjenja pokorni podćisnu so přikazej wyšnosćow, běchu so hroznje
mylili. Zastupjeřstwo serbskeb,o luda, zorganizowaneho w »Domowinje«, na wosebitej zhromadźiznje
w Radworju Ä. wulkeho róžka 1936 Jenohłósnje wotpokaza přijeće přikazanych wustawkow a z tym
swjatofinje před cyłym swětom wobswědfii, zo serbski lud njeje zwólniwy, kopać sej sam swój row a na
rozkaz fašistow skućić narodne sebjemorjenje. Bě to nimo měry wuznamny historiski čin. Serbski
narod, najmjeńši ze słowjanskich narodow,

